
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে ত গমন । ○○○
ধরিতে যাইলেন, কিন্তু সাধুর প্রসাদে রমণী অদৃশ্য হইলেন। সাধুর এবম্বিধ অসাধারণ ক্ষমতা দেখিয়া নবাব অত্যন্ত বিস্ময়াভিভূত হইলেন । তদবধি র্তাহার পাঁচ টাকা করিয়া মাসিক বৃত্তি ও অনেক জমা জমী করিয়া দিলেন । মস্তরাম হইতে ক্রমান্বয়ে চারি জন চেলা হইয়া গিয়াছে, এক্ষণে শ্রবণ দায় বাবাজী বিরাজ করিতেছেন। ইনি ও সাধু বটেন ; কিন্তু দুঃখের বিষয় গুরুর গুণের একাংশ ও প্রাপ্ত হয়েন নাই ।
দেবগণ সে রাত্রি আজিমগঞ্জে অতিবাহিত করিয়া প্রাতের ট্রেণে নল হাটীতে উপস্থিত হইলেন এবং বৰ্দ্ধমানের টিকিট লইয়া ট্রেণে উঠিলেন। ট্রেণ হপ হপ শব্দে ছুটতে ছুটতে রামপুরহাটে আঁসিয়া উপস্থিত হইল ।
ইন্দ্র। বুরুণ ! এ ষ্টেষণটার নাম কি ? বরুণ । এস্থানের নাম রামপুরহাট। রামপুরহাট একটী চেঞ্জিং ষ্টেষণ অর্থাৎ এই ষ্টেষণে গাড়ির কল ও কলচালকের পরিবর্তন হয়। স্থানটী স্বাস্থ্য সম্বন্ধে মন্দ নহে। এখানে গবর্ণমেণ্টের ২ । ১ টা ক্ষুদ্র ক্ষুদ্র আফিষ আদালত, একটা মধ্যশ্রেণীর বিদ্যালয় আছে এবং বাঙ্গালী বাবুদিগের যত্নে একটা হরিসভা ও ব্রাহ্মসমাজের প্রতিষ্ঠা হইয়াছে।
আবার টে,ণ ছাড়িল এবং টে,ণ একটা ষ্টেষণ অতিক্রম করিয়া সিন্থিয় ষ্টেষণে আসিয়া উপস্থিত হইলে দেবগণ দেখিলেন অনেকগুলি যাত্রী উঠিল এবং কতকগুলি নামিল । যাহারা নামিল তন্মধ্যে একজন কহিল " এ রামকাস্তে, বেগটা এগুয়ে দেও। ”
নারা। বরুণ ! এ সব যাত্রী কোথাকার এবং এ স্থানের নাম কি ? ” বরুণ । এ সব যাত্রী রাঢ়দেশের । এস্থানের নাম সিস্থিয়া । সিস্থিয়া ময়ূরাক্ষী নামক নদীর তীরে অবস্থিত। এই ষ্টেষণে নামিয়। গাড়ি কিম্বা পাকীযোগে বীরভূম নামক স্থানে যাওয়া যায়। বীরভূম এখান হইতে দশ মাইল দূরে অবস্থিত। বীরভূম পূৰ্ব্বে একটা জেলা ছিল। ঐ স্থানের সদর ষ্টেষণের নাম সিউড়ি । ছোট লাট ক্যাম্বেল সাহেব কর্তৃক এই জেলাট খণ্ডে খণ্ডে বিভক্ত হইয়া কতক বহরমপুর ও কতক ভাগলপুর জেলার সহিত সংলগ্ন হইয়াছে। এক্ষণে সিউড়ি একটী ক্ষুদ্র আকারের " বি “ শ্রেণীর ডিষ্ট্রক্ট মাত্র। পূৰ্ব্বে সিউড়ি বড় স্বাস্থ্যকর স্থান ছিল। এক্ষণে সাংক্রামিক জরের প্রাদুর্ভাবে ছয় সাতটা ডিস্পেন্সরি উত্তমরূপ চলিতেছে। ঐ স্থানে এক্ষণে একটা দাতব্য চিকিৎসালয়, বঙ্গ ও ইংরাজী বিদ্যালয় প্রভৃতি আছে।

